
AN ENCOUNTER WITH KING GEORGE III

                     Summary    

 YON RANKONT AVÈK WA GEORGE III
 NAN  JOUNAL AK LÈT FANNY BURNEY 

  Fanny Burney 
 Espas ak tan:  Palè Kew, Angletè, Fevriye 1789 

 Nan pasaj sa a ki soti nan jounal li a, Fanny Burney rakonte rankont li avèk Wa George III 
nan jaden Palè Kew, nan mwa fevriye 1789. Nan moman sa a, wa a t ap soufri avèk maladi 
mantal epi rèn nan te pase lòd pou tout moun ki nan palè a te rete lwen li. Fanny mande doktè 
wa a kote li ka pwomennen san pwoblèm san li pa rankontre ak wa a. Li swiv konsèy doktè 
a, men malgre sa, li wè wa a pandan pwomnad li. Fanny vire epi li kouri, men wa a kouri 
dèyè li. Finalman, doktè wa a mande manmzèl pou li sispann kouri. Wa a kontan pou l jwenn 
yon moun pou pale, epi li pale libelibè avèk Fanny. Apre li fin asire Fanny li refè enpe, wa 
a pwomèt Fanny l ap pwoteje li kont siperyè otoritè manmzèl genyen ki difisil anpil la. 
Li mande Fanny pou di li laverite sou sa yo di li pandan li malad la. Li pale tou sou papa
 li, yon nonm wa a vle mete mèt gwoup la. De (2) doktè eseye separe wa a ak Fanny, men 
wa a ensiste pou li kontinye konvèsasyon li.    

